
						विकिस्रोतः तः

					

					


					
					
					एतत् पृष्ठम् अपरिष्कृतम् अस्ति
१८८ सव्याख्ये स्कान्दशारीरके
यन्नातिकर्कशमांसलं विशालं स्यात् कर्कशत्वं मांसलवं चोभयं
समग्नं न युक्तं, किन्तूभयं किञ्चित् किञ्चिदपेक्षितम् , एवम्भूतं विशालं वक्षः
वक्षःशन्दवाच्यं भवेत् , तत्र यो मध्यदेशे निम्न भागः स न युक्तः रोग
वत्त्वापादकत्वात् । यथयं निम्नो भागः स्यान्मध्यगतः तर्हि असौ रोगवान्
स्यादेव इति नियतमेतत् फळम् । ननु वक्षशब्देन कः प्रदेशोऽभिधीयते ।
उच्यते । स्तनादुपरि कण्ठादधस्तात् प्रदेशः । ननु तर्हि मध्ये निम्नभागो
दुर्वारः स्यात् । तथाच तत्कृतो दोषोऽपि तथा स्यात् । नैतद्युक्तं, मध्य
शब्देनात्र श्लोके कण्ठधिष्ण्यभूतास्ॉोऽधस्तात् चतुरङ्गुलं गत्वा यो मध्य
भागः स उपते यतः, अतो न दोषः कोऽपि समापतति । ननु तर्हि तस्य
भागर या कथं मध्यशब्दवाच्यत्वं, डित्थादिशब्दवत् स्यादिते चेन्न तथा
सातेि लोकप्रसिद्धिविरोधात् । लोके हि (न १) मध्यादिशब्दो न डित्यादि
शब्दवद् यदृच्छया प्रयुज्यते । अपितु गवादिशब्दवत् पाचकादिशब्दवद्वा
ऽर्थयोगादेव प्रयुज्यते इति । नैतत् सारम् । अत्राप्यर्थवत्तया मध्यशब्द
प्रयोगोपपत्तेः । तथाहि - द्विधा हि मध्यशब्दप्रयोगः । भागचतुष्टयस्य
यो मध्यम देशः स एकः प्रकारःभागद्वयस्य यो मध्यमः प्रदेशः स एक,
इति । तदत्रापि भागद्वयस्य पूर्वाधरभागयोर्यो मध्यस्थो देशः स मध्य
शब्देनोच्यत इति न कोऽपि दोषः । यदि वा, कण्ठाचतुरङ्गुलं गत्वा स्तन
मध्याचतुरङ्गुलमुपरि च गत्वा यो मध्यदेशः तस्य स्तनद्वयपार्श्वयोरप्युभयतो
गत्वा चतुरङ्गुलं मध्यदेशत्वमस्येव इति न काचिद् दोषक्षतिः ॥ ६७ ॥
दक्षस्तनस्योपरिसन्निवेशे
वर्णप्रभेदः ऊचन स्फुरेद् वा ।
तत्र चित्रं महदेव भूयः
स्यादेव नास्त्यत्र विचारयोगः ॥ ६८ ॥
- अयमर्थः-दक्षिणो यः स्तनस्तस्योपरिसन्निवेशे उपरिभागे कश्चिद्
वर्णाश्रमेदो वर्णविशेषः नीलादेष्वन्यतम इति यावत् । कचन पुंसि स्फुरेद्
या स्फुचेत्, तर्हि अत्र पुंसि भूयो भूयो भहदेव चित्रमाश्चर्यकर्म स्यादेव ।
नतु क्वचित् स्यात् क्वचिन्न स्यादिति चेन्मन्यसे अत्राह – नैवात्र
विचारयोगः । अत्र अस्मिन्नर्थे विचारयोगः विचारसम्भवः नैव स्यादिति ।
१. 'तरसा रो’ ध. पाठः

		 ३ डिसेम्बर् २०१८ (तमे) दिनाङ्के १०:३४ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

